
Efni: Umsögn um frumvarp til skipulagslaga, þskj. 742 — 425. mál.

í 10. gr. frumvarpsins um landsskipulagsstefnu kemur fram að umhverfisráðherra skuli leggja fram á 
Alþingi tillögu til þingsályktunar um landsskipulagsstefnu til tólf ára innan tveggja ára frá 
alþingiskosningum. Þar skulu samþættar áætlanir opinberra aðila um samgöngur, byggðamál, 
náttúruvernd, orkunýtingu og aðra málaflokka sem varða landnotkun.
Sveitarfélögum ber síðan að taka mið af Jandsskipulagsstefnu við gerð skipulagsáætlana eða breytinga 
á þeim og samræma þær Jandsskipulagsstefnu innan fjögurra ára frá samþykkt hennar.

Hreppsnefnd Húnavatnshrepps gerir athugasemd við það að samkvæmt 10 gr. frumvarpsins er 
verið að taka skipulagsvald af sveitarfélögunum og færa til ráðherra.

í 4. grein frumvarpsins kemur m.a. fram að hlutverk Skipulagsstofnunar sé að hafa eftirlit með 
framkvæmd skipulagslaga og reglugerða sem settar verða samkvæmt þeim.
Að láta í té umsagnir um ágreiningsmál á sviði skipulagsmála.
Að sjá um að upplýsingar um áætlanir um landnotkun á landsvísu séu fyrir hendi og vinna drög að 
landsskipulagsstefnu.

í 11. grein kemur einnig fram að ráðherra feli Skipulagsstofnun að vinna tillögur að 
landsskipulagsstefnu, sbr. 10. gr

Hreppsnefnd Húnavatnshrepps gerir athugasemd við það að hér sé verið að færa 
Skipulagsstofnun óþarflega mikið vald, að stofnunin sé bæði að vinna í skipulagsgerð og hafa 
eftirlit með og úrskurða í eigin gjörðum. Ekki verður annað séð en þetta veiki skipulagsvald 
sveitarfélaga og geri þeim erfíðara fyrir að framfylgja sínum áherslum í skipulagsmálum, séu 
þær áherslur á einhvern hátt andstæðar Skipulagsstofnun.

Ofanrituðu er hér með komið á framfæri.

Með bestu kveðju,

F.h. Húnavatnshrepps

